Lub 1 Hlis Tim 28, 2015

Nyob Zoo Cov Niam Cov Txiv thiab Cov Saib Xyuas Me Nyuam, 

Lub Hauv Paus Saib Rau Phab Kev Mob Nkeeg los yog CDC tau tshaj tawm hais tias tam sim no muaj ib tus mob qhua pias/ua qoob tau tshwm sim nyob teb chaws Meskas rau kaum ib (11) lub xeev lawm.  Lub Cheeb Tsam Tsev Kawm Ntawv (School District) ______________ xav muab lub sij hawm no los qhia rau sawv daws paub txog tus mob qhua pias/ua qoob no thiab seb yuav tiv thaiv nws li cas.     

Tus mob qhua pias/ua qoob yog ib tus mob ua phom sij tshaj plaws uas muaj peev xwm ua rau neeg tas sim neej tshwj xeeb yog raug rau cov me nyuam yaus uas yog mob ua pob thoob ib ce/kub ib ce.  Nws yog ib tus mob hnyav ua rau kub ib ce, hnoos, tawm pob, mob ob lub qhov muag, thiab muaj tej thaum kuj ua rau muaj kev phom sij tau.  Tus mob qhua pias/ua qoob yuav kis tau sai heev, yog li ntawd nws yog ib qho tseem ceeb uas yuav tau muaj kev tiv thaiv.  Qhov mus txhaj tshuaj yog txoj kev zoo tshaj plaws los mus tiv thaiv tus mob qhua pias/ua qoob no.
Tseeb tshaj plaws, qhov kom tiv thaiv tau tus mob qhua pias/ua qoob zoo tshaj, ces yog yuav tsum tau txhaj ob koob tshuaj MMR.  Raws li ib feem ntawm txoj kev txhaj tshuaj thaum tseem yog me nyuam yaus ces yog yuav tsum tau txhaj thawj koob thaum muaj 12 -15 lub hlis thiab koob thib ob yog txhaj ua ntej nkag mus kawm ntawv, thaum muaj 4 – 6 xyoos. 

Nws yog ib qho tseem ceeb rau koj los mus tshawb xyuas koj tus me nyuam cov ntaub ntawv txhaj tshuaj kom paub tseeb tias nws tau txhaj ob koob tshuaj MMR lawm.  Tus mob qhua pias/ua qoob yuav kis tau zoo heev mus rau thiab los ntawm cov me nyuam uas tsis tau txhaj tshuaj.   Ntxiv rau ntawm qhov uas yuav ua tau rau muaj mob yog kis tau qhua pias/ua qoob, cov me nyuam uas tau txhaj ib koob lawm los yog tsis tau txhaj ib koob tshuaj MMR hlo li yuav tsis pub tuaj mus kawm ntawv ntev txog ob lub lim piam yog kis tau tus mob.  Yog koj ntseeg tias yuav tau txhaj koob tshuaj MMR rau koj tus me nyuam, thov hu rau koj tus kws kho mob los yog fab saib xyuas kev noj qab haus huv hauv koj lub zos.
Peb tau muab ib daim ntawv uas muaj ib cov lus qhia meej tseeb txog tus mob qhua pias/ua qoob tuaj ua ke nrog tsab ntawv no.  Yog hais tias koj tus me nyuam muaj ib cov pob tshwm liab vog nrog ib tus mob kub ib ce, nws yuav tsum tsis txhob tuaj mus kawm ntawv thiab koj yuav tau hu rau koj tus kws kho mob.  Thov hais rau qhov chaw kho mob tias koj xav tias tsam lam yog koj tus me nyuam muaj tus mob qhua pias/ua qoob.  Nws yog ib qho tseem ceeb rau koj hu mus rau qhov chaw kho mob los yog lub tsev kho mob ua ntej coj koj tus me nyuam mus rau hauv.
Thov nco ntsoov – txoj kev uas zoo tshaj plaws los mus tiv thaiv koj tus me nyuam yog qhov kom paub tseeb tias nws tau txhaj ob koob tshuaj MMR lawm.

Ua Tsaug,

